
PROCHLOR TABLET 5MG 
Prochlorperazine Maleate 5mg 

 

 

Apakah yang ada pada 

risalah ini? 

1. Apakah kegunaan Prochlor 

2. Bagaimana Prochlor 

berfungsi 

3. Sebelum mengambil 

Prochlor 

4. Cara menggunakan 

Prochlor 

5. Semasa menggunakan 

Prochlor 

6. Kesan-kesan sampingan 

7. Cara penyimpanan dan 

pelupusan Prochlor 

8. Maklumat lanjut 

9. Pengilang dan Pemegang 

Pendaftaran Produk 

10. Tarikh kemaskini RIMUP 

 

 

Apakah kegunaan Prochlor 

 

Prochlor digunakan dalam 

pengurusan keadaan psikotik 

termasuk rawatan skizofrenia 

dan untuk menghasilkan kesan 

tenang dalam pesakit psikotik 

hiperaktif atau teruja . 

 

Prochlor digunakan untuk 

merawat rasa loya, muntah-

muntah dan rasa pening yang 

disebabkan oleh beberapa 

faktor termasuklah migrain 

(sakit kepala yang teruk) atau 

emesis (muntah) teraruh ubat 

dan untuk melegakan gejala 

jangka pendek atau vertigo 

seperti yang berlaku dalam 

penyakit Meniere (sejenis 

gangguan bahagian telinga 

dalam yang menjejaskan 

keseimbangan dan 

pendengaran) atau labirintitis 

(bengkak pada bahagian 

telinga dalam).  

 

Bagaimana Prochlor 

berfungsi 

Prochlor tergolong dalam 

kumpulan ubat yang dikenali 

sebagai phenothiazine. Ia 

membetulkan ketidak 

seimbangan bahan kimia di  

 

dalam otak. Bahan-bahan 

kimia ini mungkin 

mempengaruhi beberapa 

bahagian otak yang mengawal 

tindak balas rasa loya dan 

muntah-muntah.  

 

Sebelum mengambil 

Prochlor 

 

- Bila tidak boleh 

mengambil 

 

Jangan mengambil Prochlor 

jika anda alah kepada: 
 

•  Prochlor 

•  jika anda mengalami 

depresi sistem saraf pusat 

• jika anda menghidap 

penyakit kardiovaskular 

(jantung/saluran darah) 

yang teruk. 

• ubat dalam kumpulan 

Phenothiazine   

•  bahan yang disenaraikan di 

hujung risalah ini. 

 

Beberapa simptom reaksi 

alahan termasuklah: 
 

•  sesak nafas, berdehit atau 

sukar bernafas  

•  bengkak pada muka, bibir, 

lidah atau bahagian badan 

yang lain 

•  ruam, gatal-gatal atau 

bintik- bintik merah pada 

kulit  

 

Prochlor tidak patut diberikan 

kepada pesakit yang tidak 

sedarkan diri  atau koma. 

 

Jangan mengambil sebarang 

ubat yang boleh menyebabkan 

rasa mengantuk ketika anda 

mengambil ubat Prochlor. 

 

Jangan mengambil ubat ini 

selepas tarikh luput yang 

tertera pada pek atau jika 

pembungkusan koyak atau 

terdapat tanda salahguna. 

 

 

Jika anda tidak pasti sama ada 

anda patut mula mengambil  

 

ubat ini, sila tanya doktor atau 

ahli farmasi anda. 

 

- Sebelum mula mengambil 

Beritahu doktor atau ahli 

farmasi anda jika anda alah 

kepada: 
 

• sebarang ubat lain. 

• sebarang bahan lain seperti 

makanan, pengawet atau 

pewarna. 

 

Beritahu doktor anda jika anda 

hamil atau merancang untuk 

hamil. 

 

Seperti kebanyakan ubat 

phenothiazine, Prochlor tidak 

disyorkan untuk penggunaan 

semasa kehamilan. Jika 

Prochlor perlu diambil semasa 

kehamilan, doktor anda akan 

berbincang dengan anda 

mengenai risiko dan manfaat 

mengambil ubat ini.  

Beritahu doktor atau ahli 

farmasi anda jika anda 

menyusukan bayi atau 

bercadang untuk menyusukan 

bayi.  

 

Adalah tidak digalakkan untuk 

menyusu bayi semasa 

mengambil ubat Prochlor, 

kerana tidak diketahui sama 

ada Prochlor meresap masuk 

ke dalam susu ibu. 

 

Beritahu doktor atau ahli 

farmsi anda jika anda 

mengalami atau pernah 

mengalami sebarang masalah 

perubatan seperti berikut: 
 

 

•  penyakit Parkinson, sejenis 

penyakit otak yang 

menjejaskan pergerakan 

dan menyebabkan postur 

tegar, menggeletar, 

pergerakan menjadi lembab 

dan langkah menjadi tidak 

stabil.  

•  masalah jantung dan 

saluran darah, tekanan 

darah rendah 

•  penyakit hati 

•  masalah prostat 

•  atau sawan 

•  glaukoma, satu keadaan di 

mana cecair mengumpul 

dalam mata  

 

- Jika mengambil ubat-ubat 

lain 

 

Beritahu doktor atau ahli 

farmasi anda jika anda sedang 

mengambil ubat lain, 

termasuklah sebarang ubat 

yang anda beli tanpa preskripsi 

daripada farmasi, pasaraya atau 

kedai makanan kesihatan. 

 

Sesetengah ubat dan Prochlor 

boleh bertindak balas antara 

satu sama lain. Ini termasuklah:  
 

• sesetengah ubat yang 

digunakan untuk mengawal 

kemurungan 

•  alkohol 

•  procarbazine, ubat anti-

kanser 

• sesetengah ubat untuk 

mengawal epilepsi 

•  ubat untuk merawat 

penyakit Parkinson 

• ubat antikolinergik yang 

digunakan untuk 

melegakan kekejangan 

perut dan mabuk perjalanan  

•  atropine, sejenis ubat yang 

digunakan dalam 

sesetengah ubat mata atau 

ubat batuk dan selsema 

•  ubat yang digunakan untuk 

merawat tekanan darah 

tinggi dan pengumpulan 

cecair dalam badan  
 

Ubat-ubat ini mungkin 

dipengaruhi oleh Prochlor atau 

mungkin menjejaskan 

fungsinya. Anda mungkin 

perlu mengambil ubat anda 

dalam jumlah yang berlainan 

atau anda mungkin perlu 

mengambil ubat yang berlainan. 

Doktor akan menasihati anda. 

 

 

Cara menggunakan Prochlor 
 

- Berapa banyak harus 

digunakan 

 

Dos Dewasa: 
 

Gangguan Psikotik 

1 or 2 biji, tiga hingga empat 

kali sehari  

 

Dos dewasa terhad : 150mg 

setiap hari untuk rawatan 

gangguan psikotik. 

 

Anxiety 

5mg ( asas ) , 3 hingga 4 kali 

sehari , sehingga 20mg setiap 

hari dan tidak melebihi 12 

minggu. 

 

Loya dan muntah-muntah 

1 atau 2 biji, tiga hingga empat 

kali sehari sehingga maksimum 

40mg sehari. 

 

- Bila perlu digunakan  

 

Anda boleh mengambil Prohlor 

sama ada sebelum atau selepas 

makan. 

 

- Berapa lama perlu 

digunakan 

 

Teruskan mengambil Prochlor 

selagi diarahkan oleh doktor 

anda. 

- Jika terlupa menggunakan  

 

Jika sudah dekat waktu dos 

seterusnya, tinggalkan dos 

yang terlupa dan ambil dos 

seterusnya mengikut jadual 

biasa.  

 

Jika tidak, ambil dos yang 

tertinggal sebaik sahaja anda 

teringat dan kemudian 

kembalimengambil ubat anda 

seperti biasa. 

 

Jangan gandakan dos untuk 

menggantikan dos yang terlupa. 

 

 

 

 

- Jika mengambil 

berlebihan (terlebih dos) 

 

Jika anda fikir anda atau orang 

lain mungkin terlebih 

mengambil Prohlor, hubungi 

doktor anda untuk 

mendapatkan nasihat atau pergi 

ke bahagian kecemasan 

hospital yang terdekat dengan 

segera. 

Ini mesti dilakukan walaupun 

tiada tanda ketidakselesaan 

atau keracunan. 

Anda mungkin memerlukan 

rawatan perubatan dengan 

segera. 

 

Semasa menggunakan 

Prochlor 
 

- Perkara yang perlu 

dilakukan 

 

Beritahu doktor secepat 

mungkin jika anda mendapati 

mana-mana pergerakan lidah, 

muka, mulut atau rahang yang 

tidak terkawal. 

 

Simptom-simptom ini jarang 

berlaku dan dikenali sebagai 

tardive dyskinesia, yang 

mungkin dialami oleh pesakit 

yang mengambil ubat 

phenothiazine, termasuk 

Prochlor. 

 

Beritahu semua doktor, doktor 

gigi dan ahli farmasi yang 

merawat anda bahawa anda 

sedang mengambil Prochlor. 

 

Jika anda akan mula 

mengambil sebarang ubat baru, 

beritahu doktor dan ahli 

farmasi anda bahawa anda 

sedang mengambil Prochlor. 

 

Beritahu doktor anda dengan 

segera, jika anda hamil semasa 

mengambil Prochlor. 

 

- Perkara yang tidak boleh 

dilakukan 

 

Jangan beri ubat anda kepada 

orang lain, walaupun mereka 

mengalami keadaan yang sama 

seperti anda. 

Jangan mengambil Prochlor 

untuk merawat sebarang 

masalah lain melainkan diarah 

oleh doktor atau ahli farmasi 

anda. 

 

Jangan berhenti mengambil 

Prochlor, atau mengurangkan 

dos, walaupun keadaan anda 

bertambah baik, tanpa 

berbincang dengan doktor anda.  

Jika anda tiba-tiba berhenti 

mengambil Prohlor, keadaan 

anda akan bertambah teruk 

atau peluang anda mendapat 

kesan sampingan yang tidak 

diingini akan meningkat. 

Untuk mencegah keadaan ini, 

doktor anda akan 

mengurangkan secara 

beransur-ansur jumlah Prochlor 

yang anda ambil setiap hari 

sebelum menghentikannya 

sepenuhnya. 

 

- Perkara yang perlu diberi 

perhatian 

 

Berhati-hati apabila memandu 

atau mengendalikan mesin 

sehingga anda tahu bagaimana 

Prochlor mempengaruhi anda. 

Seperti ubat yang lain, 

Prochlor mungkin 

menyebabkan gayang, pening, 

letih dan rasa mengantuk di 

kalangan sesetengah orang.  

 

Pastikan anda tahu bagaimana 

anda bertindak balas terhadap 

Prochlor sebelum anda 

memandu kereta, 

mengendalikan mesin atau 

melakukan perkara lain yang 

boleh membahayakan jika anda 

pening atau gayang. Jika ini 

berlaku, jangan memandu.  

 

Jika Prochlor menyebabkan 

anda rasa gayang, pening atau 

pitam, berhati-hati semasa 

bangun dari posisi duduk atau 

baring. Bangun secara 

perlahan-lahan boleh 

membantu.  

 

Doktor anda mungkin akan 

mencadangkan anda untuk 

mengelakkan alkohol semasa 

anda dirawat dengan Prochlor.  

Prochlor mungkin 

menyebabkan kulit anda lebih 

sensitif terhadap cahaya 

matahari daripada kebiasaan. 

Pendedahan terhadap cahaya 

matahari mungkin 

menyebabkan ruam kulit, 

gatal-gatal atau kemerah-

merahan. Jika kulit anda 

melecur, beritahu doktor anda.  

 

Prochlor mungkin 

mempengaruhi cara anda 

bertindak balas terhadap 

perubahan cuaca. 

 

Kesan-kesan sampingan 

Seperti ubat-ubatan yang lain, 

Prochlor boleh menyebabkan 

kesan-kesan sampingan, 

walaupun bukan pada semua 

orang.  

 

Beritahu doktor atau ahli 

farmasi anda jika anda 

mengalami sebarang kesan 

sampingan berikut yang 

membimbangkan anda: 
 

•   sembelit 
 

•  mulut kering 

•  rasa mengantuk 

•  gelisah 

•  menggeletar, postur tegar, 

pergerakan menjadi lembab 

dan langkah tidak stabil.  

•  penglihatan kabur 

 

Beritahu doktor anda jika anda 

mendapati apa-apa yang 

membuatkan anda rasa tidak 

sihat.Kesan sampingan lain 

yang tidak disenaraikan di atas 

mungkin berlaku di kalangan 

sesetengah pesakit.  

 

Anda boleh melaporkan 

sebarang kesan sampingan atau 

kesan advers ubat kepada Pusat 

Pemantauan Kesan Advers 

Ubat Kebangsaan melalui No. 

Tel: 03-78835490, atau laman 

web npra.gov.my (Consumers 

→ Reporting Side Effects to 

Medicines (ConSERF) or 

Vaccines (AEFI)). 

 

 

 

 

 

 

Cara penyimpanan and 

pelupusan Prochlor 

 

- Penyimpanan 

 

Simpan Prochlor di tempat 

yang sejuk dan kering pada 

suhu bawah 30°C. Lindungi 

daripada cahaya. 

 

Simpan pil anda dalam peknya 

sehingga tiba masa untuk 

mengambilnya.  

 

Jika anda mengeluarkan pil 

daripada peknya, ia mungkin 

tidak dapat dikekalkan dalam 

keadaan yang baik. 

Jangan simpan Prochlor atau 

ubat lain dalam bilik mandi 

atau dekat sinki.  

 

Jangan tinggalkan ubat di 

dalam kereta atau atas unjuran 

tapak tingkap. 

 

Haba dan kelembapan boleh 

merosakkan sesetengah ubat. 

 

Simpan di tempat yang tidak 

boleh dicapai oleh kanak-

kanak. 

 

Almari yang berkunci 

sekurang-kurangnya satu 

setengah meter dari aras lantai 

ialah tempat yang sesuai untuk 

menyimpan ubat. 

 

- Pelupusan 

 

Jika doktor anda mengarahkan 

anda berhenti mengambil 

Prochlor atau ubat ini sudah 

melepasi tarikh luputnya, sila 

tanya ahli farmasi anda apa 

yang patut dilakukan dengan 

sebarang ubat yang tinggal. 
Ubat-ubatan tidak harus 

dilupuskan melalui air buangan 

atau sisa isi rumah. Sila rujuk 

kepada ahli farmasi anda 

mengenai cara yang betul 

untuk melupuskan ubat yang 

tidak diperlukan lagi. Langkah-

langkah ini dapat membantu 

melindungi alam sekitar. 

Maklumat lanjut 
 

- Rupa dan warna produk  

 

Prochlor Tablet 5mg  

• Pil berdiameter 6.5mm, 

berbentuk bulat cembung, 

bergores, berwarna merah 

jambu, bertanda ‘UP’ pada 

satu permukaan  

 

- Bahan-bahan kandungan 

Bahan aktif: 

• Prochlorperazine 

maleate 

 

Bahan tidak aktif: 

• Tepung jagung 

• Laktosa 

• Magnesium stearate 

• Ponceau 4R 

 

- Nombor MAL 

MAL19871687AZ 

 

Pengilang  

DUOPHARMA 

MANUFACTURING (BANGI) 

SDN BHD 

Lot No.2&4, Jalan P/7, Section 

13, Bangi Industrial Estate,  

43650 Bandar Baru Bangi, 

Selangor, Malaysia 

 

Pemegang Pendaftaran 

Produk : 

DUOPHARMA 

MANUFACTURING (BANGI) 

SDN BHD 

Lot No.2,4,6,8, & 10, Jalan P/7, 

Section 13, Bangi Industrial 

Estate,  

43650 Bandar Baru Bangi, 

Selangor, Malaysia. 

 

Tarikh kemaskini RIMUP 

04/11/2019 

 

Nombor siri 

BPFK(R4/1)041214/00073 


